
Visoki  predstavnik  imenuje
novog šefa OHR Mostar (Jug)
Visoki predstavnik Paddy Ashdown pozdravlja ambasadora Jacques
Andrieu kao novog zamjenika visokog predstavnika i šefa Ureda
OHR Jug. Ambasador Andrieu preuzima mjesto ambasadora Jean-
Pierre Bercota koji je postavljen za ambasadora Francuske u
jednoj zapadno-afričkoj zemlji.

Nakon  što  je  diplomirao  na  političkim  naukama  i  Državnom
koledžu za javnu administraciju (ENA) 1969. godine, ambasador
Andrieu  je  proveo  veći  dio  svoje  karijere  kao  viši  javni
službenik u francuskoj državnoj administraciji. Obavljao je
dužnost “Prefet” (državni službenik najvišeg ranga) u nekoliko
glavnih francuskih regija. Nakon toga 1997. godine prelazi u
francusko Ministarstvo vanjskih poslova gdje i sada obavlja
dužnost “specijalnog Prefeta” za vanjske poslove francuskih
regija i općina.

Visoki  predstavnik  također  želi  izraziti  svoju  zahvalnost
ambasadoru  Bercot  na  uspješnom  doprinosu,  angažovanju  i
naporima koje je uložio u sve dužnosti koje je obavljao u
Mostaru i Hercegovini. Među ključnim oblastima za provedbu
mira kojim je ambasador Bercot dao svoj neprocjenjiv doprinos
su:  integrisanje  sjedišta  ministarstava  u  Hercegovačko-
neretvanskom kantonu (HNK); uspostavljanje Zdravstvenog fonda
HNK; uspostavljanje Biroa za zapošljavanje HNK; ujedinjenje
Katastarskog  ureda  u  Mostaru;  i  integrisanje  budžeta  HNK.
Njegov doprinos u procesu izrade nacrta stalnog Statuta grada
Mostara svakako zaslužuje najviše poštovanje.

